
ТУРИСТИК ҲУДУДЛАРНИ БАРҚАРОР РИВОЖЛАНТИРИШНИНГ 

“РАҚАМЛИ ТАФОВУТ” ОМИЛИ 

Ибрагимов Н.С., и.ф.н., Абдуллоев А.Ж., и.ф.ф.д., БухДУ  

 

Аннотация: Ушбу тадқиқотда Ўзбекистон туристик ҳудудлари барқарор 

рақобатбардошлигига эришишнинг “рақамли тафовут” концепцияси омилига аниқлик 

киритилган, туристик макро ахборот макони матрицаси асосида мамлакат 

рақобатбардошлигига баҳо бериш методологияси илмий асосланган.    

Abstract: This study explains the concept of the "digital divide" in achieving sustainable 

competitiveness of the tourist regions of Uzbekistan, scientifically substantiated the methodology for 

assessing the country's competitiveness based on the matrix of the tourist macroinformation space. 

Аннотация: В данном исследовании разъяснено понятие «цифрового разрыва» в 

достижении устойчивой конкурентоспособности туристических регионов Узбекистана, а 

также научно обоснована методология оценки конкурентоспособности страны на основе 

матрицы туристского макроинформационного пространства. 

Калит сўзлар: туристик ҳудуд, барқарор рақобатбардошлик, рақамли тафовут, 

ахборот макони,  макроахборот макон харитаси. 

 

 “2017—2021 йилларда Ўзбекистон Республикасини ривожлантиришнинг бешта устувор 

йўналиши бўйича Ҳаракатлар Стратегиясини “Илм, маърифат ва рақамли иқтисодиётни 

ривожлантириш йили”да амалга оширишга оид Давлат Дастури тўғрисида” ПФ-5953-сон   

Ўзбекистон Республикаси Президентининг Фармони  02 март 2020 йилда қабул қилиниб, унда 

“2023 йилга келиб рақамли иқтисодиётнинг мамлакат ялпи ички маҳсулотидаги улушини 2 

бараварга кўпайтиришни назарда тутган ҳолда, шу жумладан, ишлаб чиқаришни 

бошқаришда ахборот тизимлари комплексини жорий қилиш, молиявий-хўжалик фаолиятда 

ҳисобот юритишда дастурий маҳсулотлардан кенг фойдаланиш, шунингдек, технологик 

жараёнларни автоматлаштириш орқали уни жадал шакллантириш” вазифалари 

белгиланган.  

Мамлакат доирасида туризмни барқарор ривожлантириш, биринчидан уюштирилган 

сайёҳларни вужудга келтирувчи бозорлар билан ўрнатилган ҳамкорлик ришталари, яъни 

ресептив ҳамда инициатив турорператорнинг ўзаро манфаатли иқтисодий муносабатларидан, 

иккинчидан мустақил уюшган сайёҳлар назарида жуда муҳим воситалар, яъни бронлаш 

тизимларининг мавжудлиги, хизмат кўрсатувчи ташкилотларнинг геоахборот тизимлари 

базаларига киритилганлиги ва бошқа ахборот технологияларига асосланган маркетинг 

воситаларининг жорий қилинганлигидан боғлиқдир. Яъни, сайёҳни вужудга келтирувчи ҳамда 

саёҳат маконлари ўртасида  “рақамли туфовут” (Digital Divide) тушунчаси мавжуд бўлиб, у 

қанча катта бўлса, сайёҳни вужудга келтирувчи бозорларни эгаллаш шунча мураккаб кечади. 

Ушбу тадқиқот иши Ўзбекистонда туризм соҳасининг барқарор рақобатбардошлигига 

эришишда рақамли тафовутдан холи бўлиш механизмларини ишлаб чиқиш муаммосига 

бағишланган ва ечимини кутиб турган долзарб масала бўлиб ҳисобланади. 

Туристик ҳудудларда рақамли воситаларнинг ривожланганлиги, давлат 

ташкилотларининг тадбиркорлар ва фуқарорлар билан алоқа ўрнатиши, тадбиркорларнинг 

истеъмолчилар ва ҳамкорлар билан ишлаш жараёнида ахборот воситаларидан фойдаланишига 

кўра 4 тоифага ажратилади ва улар ўзига хос хусусиятларга эга бўлади.  

Internet World Statsнинг 2020 йилнинг январь ойи маълумотларига кўра, жаҳонда 

интернетдан фойдаланувчилар 4 млрд. кишини ташкил қилган бўлиб,  шундан 2 млдр. 304 млн. 

Осиё аҳолисига тўғри келган. Айни манбага қараганда, Ўзбекистонда 2000 йилда интернет 

тармоғидан фойдаланувчилар сони 7,5 минг кишини ташкил этган бўлса, 2020 йил январь 

ойида   фойдаланувчилар  сони 17,161 млн.ни ташкил қилиб, аҳоли умумий сонининг  ярмидир.  

Замонавий рақамли асрда туризмни давлат миқёсида барқарор ривожлантиришнинг 

муҳим шарти, туризм таклиф тизими ахборот маконида “рақамли тафовут”дан холи бўлиш 

механизмларини  жорий қилишни талаб этади. Яъни, туризм ўта ривожланган мамлакатлар 

сингари, интернетдан фойдаланувчи юридик ва жисмоний шахслар сонини, аҳоли сонига 

нисбаттан 85-90%га кўтариш лозим.     

Рақамли тафовут нуқтаи назаридан, туристик  ҳудудлар  рақобатбардошлигининг яна 

бир омили, ҳудудларга оид маълумотларнинг макро даражадаги рақамли ахборот маконларда 

мавжудлигидир. Хорижий олимларнинг фикрига кўра, макро кўламда туристик ҳудудлар 3 

турдаги рақамли воситалар орқали маркетинг фаолиятларини амалга оширишлари мумкин. 

Улар қуйидагилар: 

1. Расмий макро ахборот маконлари. Туристик ҳудудга оид маркетинг фаолиятларини 

олиб бориш жараёни тўла назоратга олинган расмий ахборот маконлари. Ушбу ахборот 

маконларига туристик ҳудудларнинг  расмий веб сайтлари, ҳудудий ёки миллий туристик 

порталлар мисол бўлади. Ушбу ресурслар туристик ҳудудни бошқарадиган органлар, масалан 

Туризмни ривожлантириш давлат қўмитаси, томонидан тўла назорат қилиниб, веб 

саҳифалардаги маълумотлар ва ахборотлар шу орган мутасаддилари томонидан узлуксиз 

киритилиб, янгиланиб борилади ҳамда В2В (тадбиркор билан тадбиркорни боғловчи) ва В2С 

(тадбиркор билан истеъмолчини боғловчи) шаклларга эга бўлади.    

2. Қисман расмий макро ахборот маконлари. Туристик ҳудудга оид маркетинг 

фаолиятларини олиб бориш жараёни қисман назоратга олинган ярим расмий ахборот 

маконлари. Қисман расмий рақамли воситаларга блоглар,  ижтимоий тармоқлардаги 

(FaceBook,  Twitter, LinkedIn) профил ва саҳифалар киради. Ижтимоий тармоқларнинг ўзи 1) 

катта аудиторияга эга бўлган “умумий мақсадли” ҳамда WikiTravel, GoogleTravel каби аниқ 

мақсадга эга бўлган “ихтисослашган” ларга ажратилади. 

3. Норасмий макро ахборот маконлари. Туристик ҳудудга оид маркетинг 

фаолиятларини олиб бориш жараёни умуман назоратга олинмаган норасмий ахборот 

маконлари.  Ушбу ахборот макони энг муҳим ва кенг қамровли вазифани бажаради. Чунки 

айни рақамли воситаларда  туристик порталлар, мамлакатнинг расмий веб сайтларига 

мурожаат қилиниб, уларга бутун интернет оламида қидириш сайтлари орқали боғланиш 

имконияти мавжуд. Норасмий ахборот маконлари туристик ҳудудни бошқариш ва уларни 

тарғибот қилиш билан шуғулланадиган ташкилотларнинг назоратидан четда бўлади. Аслида 

туристик ҳудуднинг имижи айнан шу ахборот маконида шаклланади ҳамда самарали 

маркетинг фаолиятини йўлга қўйишда белгиловчи аҳамият касб этади.   Норасмий ахборот 

маконлари блогларни, онлайн жамоаларни, ижтимоий тармоқларни, шунингдек  маълумот, 

тавсия, таклиф, видео, фотосуратлар ва шунга ўхшаш контентни шакллантириш имконини 

берадиган барча веб сайтларни (Facebook, Twitter, YouTube, Flicker) қамраб олади. 

 Умуман олганда, туристик ҳудуд рақобатбардошлигининг ушбу омили – ахборот 

маконининг ривожланганлик даражасини кўрсатиб, бизнинг фикримизча мамлакатнинг 

туристик рақобатбардошлигига “Туристик ҳудуд макро ахборот макон харитаси” асосида 

баҳо беришимиз мумкин. 

 Қисман расмий ахборот маконлари (facebook.com/uzbekistan.tourism/, 

youtube.com/visituzbekistan, t.me/Uzbekistan_travel, instagram.com/uzb_travel, 

twitter.com/uzb_travel)  эса, расмий сайтлардан ижтимоий тармоқлардаги саҳифа, бизнес 

профил ва каналларда ўз аксини топган бўлиб, расмий сайтлардан уларга боғланиш линклари 

мавжуд. Туристик ахборот маконларни таҳлили қилиш натижасида Ўзбекистон Республикаси 

туристик макро ахборот макони матрицаси ишлаб чиқилди (1-жадвалга қаранг).  

1-жадвал 

Ўзбекистон Республикаси туристик макро ахборот макони матрицаси 

(31.05.2020 йил ҳолати)1 

Ўзбекистон 

Расмий 

ахборот 

макони 

Facebook Twitter YouTube Telegram Instagram 

 

uzbekistan.travel 

ўзбек, рус, 

инглиз, немис, 

араб 

like 

(ёқади) 

босганлар 

сони 

-  27 729 

обуначи-

лар сони 

- 29643 

Ўқувчи-

лар сони 

- 128 

киши 

Обуначи-

лар сони - 

603 

кўришлар 

сони - 

74 878 

Обуначи-

лар сони 

- 3432 

Обуначи-

лар сони -

17500 

Расмий 

ахборот 

макон 

 
Линк 

мавжуд 

Линк 

мавжуд 

Линк 

мавжуд 

Линк 

мавжуд 

Линк 

мавжуд 

Facebook Линк мавжуд  - - -- - 

Twitter Линк мавжуд -  - - - 

YouTube Линк мавжуд - -  - - 

Telegram Линк мавжуд - - -  - 

Instagram Линк мавжуд - - - --  

  

31.05.2020 йил ҳолати бўйича, Ўзбекистон туристик портали ўзбек, рус, инглиз, немис, 

араб тилларидаги версиялари мавжуд бўлиб, Facebook, Twitter, YouTube, Telegram ва Instagram 

(қисман расмий ахборот маконлари)  ижтимоий тармоқларига веб саҳифадаги линклар орқали 

тўғридан-тўғри боғланган. Лекин, қисман расмий ахборот маконлар ўзаро боғланмаганлиги 

сабабли ижтимоий тармоқлардаги обуначилар, ўқувчилар, “лайк” босганлар ва кўришлар сони 

атиги 154 мингни ташкил этиб, 34 млн аҳолиси бор, туристик жиҳатдан катта потенциалга эга, 

ресурсларга бой мамлакат учун жуда паст кўрсаткич бўлиб ҳисобланади. Бизнинг фикримизча, 

макро даражада туристик ахборот маконида рақобатга эришиш учун қуйидагиларга эътиборни 

қаратиш лозим: 

- Ўзбекистон туристик порталининг имконияти ва аудиториясини кескин ошириш 

мақсадида, испан, итальян, япон ва хитой тилларидаги версиясини ишлаб чиқиш мақсадга 

мувофиқ; 

- Ижтимоий тармоқлардаги фаолликни ошириш баробарида, ижтимоий тармоқлараро 

интеграциялашув жараёнини тезлаштириш тавсия этилади; 

- обуначилар, ўқувчилар ва кўрувчилар сонини барқарор оширишга йўналтирилган 

тадбирларни (конкурс, янгиланиб бориладиган саҳифалар, истеъмолчи шакллатира оладиган 

контент) узлуксиз амалга ошириш лозим. 

 Натижада, Ўзбекистон туристик ҳудуд сифатида потенциал сайёҳлар назарида ўз 

имижини шакллантириб, жозибадорлигини оширишга эришилади. Оқибатда Ўзбекистон, йил 

12 ой саёҳат қилиш мумкин бўлган ўлка сифатида, сайёҳлар онгида гавдалана бошлайди. 

 

  

                                                           
1 Манба: тадқиқотлар натижасида олинган хулосалар асосида муаллиф ишланмаси 

